
 

1 
 

Forskrift om teljetidspunkt for fastsetjing av 
tilskot til private barnehagar i Fitjar kommune 
 

§ 0. Heimel og føremål 

Forskrifta er fastsett av Fitjar kommune med heimel i forskrift om finansiering av private 
barnehagar (finansieringsforskrifta), særleg § 2 og § 5 femte ledd, jf. barnehageloven § 
19a andre ledd andre punktum.  

Føremålet med forskrifta er å sikre ei føreseieleg, rettvis og etterprøvbar fastsetjing av 
tilskot til private barnehagar i kommunen, herunder korrekt berekning av tal 
heiltidsplassar og årsverk. 

Forskrifta trer i kraft frå 01.01.2027 

 

§ 1. Teljetidspunkt og fastsetjing av tal heiltidsplassar 

Tal på små og store barn og tal heiltidsplassar i private barnehagar skal rapporterast på 
grunnlag av teljingar på følgjande tidspunkt: 

• 15.desember året før tilskotsåret i BASIL 
• 1.august i tilskotsåret i kommuneskjema 

Teljinga per 15. desember dannar grunnlag for fastsetjing av tilskot for perioden januar til 
juli i tilskotsåret. 

Teljinga per 1. august skal nyttast til å justere tilskotet for perioden august til desember i 
tilskotsåret, basert på oppdatert tal små og store barn og tal heiltidsplassar. 

Kommunen reknar om tal barn til heiltidsplassar i samsvar med gjeldande reglar i 
finansieringsforskrifta § 2 Telling av barn i kommunale barnehager.  

Endringar i tal heiltidsplassar etter teljetidspunkta kan gi grunnlag for justering av 
tilskotet frå tidspunkt fastsett av kommunen i enkeltvedtak. 

 

§ 2. Teljing og rapportering av årsverk 

Private barnehagar skal rapportere tal årsverk på dei same teljetidspunkta som gjeld for 
barn og heiltidsplassar, jf. § 1. Dette skal skje på følgjande måte: 

• 15.desember i BASIL si rapportering  
• 01.08. i kommunen sitt skjema som vert sendt ut til barnehagane 

Årsverk skal rapporterast i samsvar med gjeldande definisjonar og krav i 
finansieringsregelverket, og skal omfatte bemanning som ligg til grunn for berekning av 
tilskot, herunder pensjonstilskot. 

Endringar i tal årsverk mellom teljetidspunkta skal rapporterast fortløpande dersom dei 
kan ha verknad for tilskotsgrunnlaget. 

 

§ 3. Rapportering frå private barnehagar 

Private barnehagar pliktar å rapportere korrekte opplysningar om tal barn, opphaldstid 
og årsverk på teljetidspunkta fastsette i denne forskrifta. 

Private barnehagar skal i tillegg rapportere om vesentlege aktivitetsendringar i samsvar 
med finansieringsforskrifta § 5 femte ledd Rapportering private barnehager: 

«De private barnehagene skal rapportere om store aktivitetsendringer i form av 
endringer i antall barn og endringer i antall årsverk. Kommunen skal i disse 
tilfellene beregne tilskuddet til barnehagen på nytt.» 

Som presisert i merknad til føresegna: 

«Ved store aktivitetsendringer etter femte ledd i form av antall barn er det 
grunntilskuddet, inklusive administrasjonspåslaget, og eiendomstilskuddet som 
skal beregnes på nytt. Ved store aktivitetsendringer i form av endringer i antall 
årsverk, er det pensjonstilskuddet som skal beregnes på nytt.» 

Rapportering av slike endringar skal skje fortløpande utan ugrunna opphald. 

 

§ 4. Justering av tilskot 

Når det vert rapportert endringar i tal barn, heiltidsplassar eller årsverk som påverkar 
grunnlaget for tilskotet, skal kommunen rekne tilskotet på nytt i samsvar med gjeldande 
regelverk. 

Ved oppstart av nytt barnehageår i august fattar kommunen nytt enkeltvedtak der 
tilskotet vert justert. 

Kommunen fastset tidspunktet for iverksetjing av justeringa i enkeltvedtaket. 


